
FAMILIEN GIDALIBURUA. HAURREN
SEXUALITATEA, ORIENTAZIO SEXUALEN
ANIZTASUNA ETA FAMILIA MOTA
BERRIAK.

SARRERA

Gida hau Aniztasun sexuala eta Familia Berriak gizarte eta
hezkuntza-arloko Proiektua osatzen duten material didaktikoen
zati da. Proiektua 6tik 12 urtera bitarteko haurrei bideratua dago,
eta aniztasun-hezkuntzaren alde egiten du, afektibotasuna,
sexualitatea eta familia bizitzeko modu guztiak errespetatzen
dituen hezkuntza irekiaren alde egin ere.

Hezitzaileei hainbat jarraibide ematea da gida honen
helburua, familiei honako alderdi hauen gaineko informazioa eta
orientazioa eman diezaieten:

® Haurren sexualitatearen garapena.

® Haurtzaroan informazio sexual egokia jasotzearen garrantzia.

* Orientazio sexualari eta gure semeak edo alabak gay edo
lesbiana dela esaten duenean gertatzen denari buruzko
hausnarketak.

® Familia mota berriak eta homoparentalitatearen inguruan
gizartean sortzen den eztabaida bizia.

Urteetan, izaki asexuatu edo sexugabetzat hartu dira haurrak. Gaur
egun, inork ez du zalantzan jartzen haurrek sexualitatea badutenik.
Masturbazioa eta sexu-jokoak ohikoak bezain normalak dira, eta haurren
sexualitatearen froga hutsa dira. HAURREN SEXUALITATEA BERRESTEA
HURA BALIOESTEA ETA AINTZAT HARTZEA DA.

Sexualitateak eboluzionatu egiten du, adimenak bezalaxe. Haurra jaiotzen denean
etapaz etapako ikaskuntzaldia hasten da. lkaskuntzaldi horretan, oso erritmo desberdinak

izaten dituzte haurrek.

Haurrek informazio sexual guztia atzeman edo ezagutzen, antolatu edo interpretatzen dute.
Memorizatu, hausnartu eta bereizi egiten dute. Gorputzaren, zentzumenen eta gizartearen arloan
heltzen dira, sexuaren alderdia beren nortasunean barneratuz. Gizarte-arauen onespen- edo
gaitzespen-eraginak biziko dituzte. Nolanahi ere, helduaroko portaera sexuala kanpoko eraginen
emaitzaren araberakoa izango da, baita eragin horien eta norberaren esperientzien artean haurtzaroan
eta, ondoren, nerabezaroan izaten den elkarreraginaren araberakoa ere.

HAURTZARAKO
GARAPEN SEXUALA

Jaiotzen denetik 2 urte bete arte:

Erantzun sexualaren mekanismo fisikoak edoskitzaroan bertan
hasten dira. Amaren, aitaren eta umearen arteko intimitateak
haurraren sentsazioak eta afektibotasuna ezagutzen laguntzen
du. Ez dira erreprimitu behar, ezta gaitzetsi behar ere sentsazio
fisikoen sorta ugariak eragiten dien kitzikadura sexuala, hala
nola honako egoera hauetan sortzen zaien kitzikadura sexuala:
pixoihalak aldatzean, edoskitzean... Inor ez da aztoratu behar
haurra biluzik dagoenean edo bainatzen ari denean bere organo
genitalekin jolasten delako. Izan ere, haurraren eboluzio normalaren
seinale da hori.



2 urtetik 5 urtera arte:

Jakin-min handia izaten dute etapa horretan. Mutilaren eta neskaren arteko desberdintasun
anatomikoak arakatzen dituzte, baita gorputzak sortzen dien atsegina ere. Ugalketari buruzko
galderak egiten dizkiote euren buruari, mediku-jokoan aritzen dira eta helduen arteko harreman
sexualak behatzen dituzte, nola familian bertan, hala telebistan, eta baita animalien artean ere,
besteak beste. Era berean, rol sexualik badela konturatzen dira, eta haiei buruzko galdera zehatzak
egiten dituzte. Adin-tarte horretan, gurasook ematen dizkiegun arauen eta ereduen mende daude,
ondorengo adin-tarteetan baino hein handiagoan.

Eskola-adina (6 urtetik nerabezarora arte)

Etapa horretan sexua arakatzen laguntzen duten jokoak egiten dituzte, hala nola begiratzeko
denbora-pasak, beste neska-mutilekin elkar ukitzen dute eta musuak ematen dizkiote elkarri, uzkia
edo bagina hainbat objekturekin igurtzen dituzte, baita bertatik objektuak sartu ere, eta egintza
sexualen saiakerak egiten dituzte —koitoa edo aho-sexua—, nola heterosexualak, hala homosexualak.
Fantasia eta maitemintze ugariko aldia. Ez da positiboa gurasook asaldatzea edo haserretzea sexu-
joko horiek egiten dituztela ikusita. Izan ere, joko horien bidez, besteekin harremanak izaten ikasten
dute gure seme-alabek. Gainera, horrelako jokoak garrantzitsuak dira helduaroko doikuntza
psikosexualerako.

Familiaren baitan garatzen den bizi-hezkuntzaren zati bat da sexu-
hezkuntza. Gurasoek, ordea, pertsonen arteko komunikazioaren alderdi
hori, bizitza sexuala alegia, isilean gorde nahiago izaten dute maiz:

Gehienek izandako sexu-hezkuntzaren eredua kopiatzen
dutelako, inertziaz: isiltzea, ezkutatzea, ... '

Sexu-hezkuntza adituen esku utzi behar dela uste dutelako,
usteak ustel.

Edo sexu-hezkuntzak haurrengan honako ondorio hauek izan
ditzakeela uste dutelako: haurrek gai horri buruz duten interesa
areagotzea eta arrisku ugari ekartzea haurrei (haurdunaldia,
gaixotasunak,...).




BAINA GURASOEK IRAKATSI NAHI EZ BADIETE ERE, IRAKASTEN ARl

DIRA UNE ORO: egiten dituzten balio-judizioen bidez, euren bikote-

bizitzaren bidez, gauzen aurrean dituzten jarreren bidez, debekatzen ala
baimentzen dutenaren bidez,...

Kontuan izan behar da sexuak jakin-min handia pizten diola haurrari, eta behar
duen informazioa gurasoengandik lortzen ez badu, beste iturri batera joko duela
(telebista, lagunak, liburuak,...).

Gainera, frogatuta dago gurasoek informazioa emateak ez duela inola ere pizten
haurrengan harreman sexualak izateko grina.

Gaur egun, jakin badakigu gai horren inguruko debekuek eta gaitzespenek arazo batzuk
saihetsi saihesten dituztela, baina beste batzuk sortzen dituztela. Aldiz, ezagutzak erabaki
egokiak hartzeko ahalmen handiagoa dakar beti. NESKA-MUTILEK SEXUALITATEA
ARDURAZ BIZIKO BADUTE, ALDEZ AURRETIK INFORMAZIO EGOKIA EMAN BEHAR ZAIE.

ORIENTAZIO SEXUALA

Orientazio sexuala honako hau da: pertsonok beste pertsonekiko sentitzen
dugun erakarpen afektibo eta sexuala.

Gure sexuko pertsonekiko erakarpena sentitzen dugunean (gizonak gizonarekiko
edo emakumeak emakumearekiko), orientazio sexual horri homosexualitatea
deritzo. Erakarpen hori sexu desberdineko pertsonen artekoa bada (gizonak
emakumearekiko edo emakumeak gizonarekiko) heterosexualitatea deritzo.




Zergatik daude orientazio sexual EGIA ESAN, ORDEA:
desberdin?
Teoria ugari dago horri buruz:

psikologikoak, endokrinologikoak, Ez dugu
genetikoak,... Baina ezein teoria ez da aukeratzen
guztiz frogatu. heterosexualak
edo
homosexualak
izatea

Orientazio sexuala
ezin da aldatu eta ez
da transmititzen.

Homosexualitatea eta heterosexualitatea gure
sexualitateko gertakizunak dira. Esan daiteke
pertsona batentzat heterosexuala izatea beste
batentzat homosexuala izatea bezain naturala dela.

Orientazio sexuala haurtzaroan eratzen hasten gara
eta nerabezaroan garatzen dugu bereziki. Hala ere,
bada bere orientazio homosexualaz helduaroan
ohartzen denik ere.

Norberaren homosexualitateaz ohartzea ez da egun
batetik besterako kontua. Pertsona ezagutza-
prozesu baten ondorioz jabetzen da bere
homosexual-izaeraz. Prozesu horrek honako etapa
hauek ditu: desberdin sentitzea, desberdintasun
horrek ezustekoa ematea, gizartean lehen hurbilketa
egitea eta norberaren orientazioa onartzea.



Homosexualitatea isilpean gordetzen eta gaitzesten duen gizartean
murgilduta bizi gara. Hortaz, jokabide horrekiko gizartean hartzen dugun
jarrera eta heterosexualitatearekiko hartzen duguna desberdinak dira.
Oro har, denok orientazio heterosexuala dugula uste da. Horri
"heterosexualitate-presuntzio unibertsala” deritzo.

Normalean, pertsona bat erakarpen homosexuala atzematen hasten
denean, ezkutatzeko joera izaten du, mespretxatuko eta baztertuko ote
duten beldur. Esaterako, nerabe askok bakardadea, estutasuna eta
beldurra sentitzen dute homosexualak direla konturatzen direnean. Oso
ohikoa da horri buruz norekin hitz egin ez izatea. Kanpotik jasotzen
duten informazioan ez da aipatzen edo ez zaio erreferente positiborik
ematen euren baitan sentitzen dutenari.

Bestalde, gure seme-alabak homosexualak izateko aukeraren
aurrean gurasook izaten ditugun sentimenduak oso biziak
eta nahasiak dira: ideia hori ez zaigu batere gustatzen, eta,
askotan, mingarri suertatzen zaizkigu. Era berean, etsipena
eta nahigabea senti dezakegu, baita bakardadea ere.

Gurasook ere ez dugu homosexualitateari buruzko eredu
positiborik. Beraz, geuk ere behar dugu informazioa eta

laguntza, eta ez dugu zalantzarik izan behar horrelakorik
eskatzeko gure haurrekin gatazka-egoerarik izanez gero.

Gure orientazio sexuala edozein izanik ere, honako hau da
pertsona guztiok dugun alternatibarik onena: gure desioak,
erakarpenak eta afektibitateak ez ezkutatzea eta gure
sexualitatea modu positiboan bizitzea. lldo horretan, gure
seme-alabekin laguntza- eta konfiantza-giroa sortu behar
dugu, hori onuragarria baita, ezbairik gabe, guraso nahiz
seme-alabentzat.

HOMOSEXUALITATEAREN INGURUAN

Normalean, gurasoek ez dute kontuan hartzen euren semea edo alaba
gay edo lesbiana izan daitekeenik. Askotan, kolpe latza izaten da seme-
alaben homosexualitatearen berri ziurtasunez jakitea.

Norbera astintzen duten sentimenduak oso biziak eta nahasiak izaten
dira, gure semea edo alaba homosexuala delako susmoa dugunean.
Kezkak eta galderak sortzen zaizkigu denoi horren inguruan.

Zergatik jakin behar ote dut?

Horren berri izan gabe zoriontsuagoak izango liratekeela uste dute
guraso askok. Kontuan izan behar duzu zure semearen/alabaren bizitzaren
alderdi handi bat sekretu hutsa izango litzatekeela zuretzat eta, beraz,
ez zenukeela guztiz ezagutzea lortuko.

Zergatik suertatzen zaigu hain mingarri?

Ohikoa da semea/alaba homosexuala izan daitekeelako susmoaren
aurrean bihozmina, etsipena, nahigabea eta, are gehiago, bakardadea
sentitzea. Sentimendu horiek ideia faltsu batean oinarrituta daude,
honako ideia honetan hain zuzen ere: gay edo lesbiana izatea nahita
hartutako erabakia dela, gurasoak mintzeko ere egin daitekeen aukera
dela. Hori ez da hala, ezta hurrik eman ere! Homosexualek ez dute
euren orientazio sexuala aukeratzen, heterosexualek ere eurena
aukeratzen ez duten bezalaxe.

Gay eta lesbianen aukera bakarra euren homosexualitatea ez ezkutatzea
eta modu positiboan bizitzea da. Hori onuragarria da guraso nahiz
seme-alabentzat, ezbairik gabe.




Zer egin genuen gaizki?

Guraso asko errudun sentitzen dira: "nire eraginez zaude egoera
izugarri horretan, nik egin zaitut desberdina. Bota niri errua”
Homosexualitatearen kausa ez da hain erraza. Izan ere, ezein
gurasok ez du halako eraginik semearengan/alabarengan. Zure
semea edo alaba une jakin batean gay edo lesbiana sentitzen
bada, zure borondatea edozein izanik ere edo egiten duzuna
egiten duzula izango da gay edo lesbiana.

Sei urteko haur bat homosexual senti ote daiteke?

Bai. Gay eta lesbiana askok zentzua dutenez geroztik
agertzen dute euren orientazio sexuala. Oro har, nerabe
batek homosexuala dela argi eta garbi adierazten
duenean, adierazpen horren atzean urteetako prozesua
garatu da.

Helduaroan ere sentitzen eta bizitzen has daiteke
homosexualitatea.

Gure semea/alaba psikiatra batengana bidali behar
ote dugu, hark “senda” dezan?

Ez. Homosexualitatea ez da gaixotasuna, eta, beraz,
ezin da sendatu. Zure semea/alaba ez da zer nahi duen
ez dakien heldugabea. Litekeena da bere burua ez
onartzea homosexual gisa. Orduan, zuk ezin badiozu
lagundu, norbaiten laguntza bilatu beharko duzu bere
burua onartzea lor dezan.




Baztertu egingo ote dute, lanpostua aurkitzeko edo hari eusteko
arazorik izango ote du, eraso fisikorik jasango ote du?

Aukera hori badela erantzun behar da. Bizitzeko eta lan egiteko
aukeratzen duen lekuaren eta bizitzan jokatzen duen moduaren arabera
izango da hori. Dena dela, esan beharra dago homosexualitatearekiko
eta homosexualekiko besteek dituzten jarrerak hobetu egin direla eta
askoz ere positiboagoak direla.

Ez du familiarik izango eta bakarrik geratuko da zahartzaroan?

Litekeena da. Baina hori edonori gerta dakioke, ez bereziki homosexualari.
Gizarte honetan askok onartu beharko dugu bakardadea: dibortzioak,
bikotekidearen heriotza, seme-alabak urruti bizi izatea, seme-alabarik
gabeko bikoteak,...

Gay eta lesbiana askok harreman egonkor eta iraunkorrak izaten dituzte,
harreman iraunkor hori familiatzat hartuta. Gainera, gero eta lesbiana
eta gay gehiago dira guraso, eta, beraz, ez baztertu bilobak izateko
ideia.

Familiari esan behar al zaio?

Seme-alaben homosexualitatea onartzeko oraindik ere zailtasunak
dituztenei kezka sortzen die familiako gainerakoek jakiteko aukerak.
Ez dute jakiten zer erantzun honako galdera tipiko hauek egiten
dizkietenean: "Ba al du senargairik?”, "Noiz ezkondu behar du?".

Gai horren aurrean defentsiban bazaude edo zure jarrera 0so positiboa
ez bada, hoberena honako hau da: denbora pasatzen uztea eta zure
sentimenduez ziur egon arte itxarotea horren berri emateko. Bestela,
zalantza eta nahasmena baino ez dituzu transmitituko.



FAMILIA MOTA BERRIAK

Gaur egun, familia guztiz aldatzen
ari da, bizkor aldatu ere. Gure
gizartean dauden askotariko familia
motei erreparatzea baino ez dago
hori ikusteko: aitaz, amaz eta haien
seme-alabez osaturiko familiak,
ezkontide batez eta seme-alabez
osaturiko guraso bakarreko familiak,
aldez aurretiko elkarteak hautsi eta
berriz osatzen diren familiak, familia
homoparentalak, haurrak guraso gay
eta lesbianekin bizi diren familiak
alegia,...



Beraz, gaur egun familiaz hitz egiten denean, sorkuntza “naturalez" izandako
seme-alaba biologikoak dituzten guraso heterosexualek osaturiko familia
baino askoz ere gehiago hartzen da aintzat. Familiaren egitura dagoeneko
ez da kolore bakarrekoa, kolore askotakoa baizik.

Argi dago haur asko hezten direla familia tradizionalaz bestelako familia-
esparruan.

Bikote homosexual eta lesbikoek guraso-eginkizunetan jarduteko aukeraren
eta errealitate horren aurrean, askok uste dute bikote horiek ez direla egokiak
seme-alabak hazi eta hezteko.

Gay eta lesbianek haurrak adoptatzeko aukerak eta aitaren/amaren
eginkizunetan jarduteak eztabaida bizia pizten du profesionalen artean
nahiz gizartean. Eztabaida horri dagokionez, funtsezkoa da hainbat puntu
aintzat hartzea:

Lehenengoa: familia homoparentalak badirela eta ez dela hipotesi hutsa,
gaur egun gure gizartean badela halakorik eta ez dela etorkizunari begirako
aukera bat, alegia. Beraz, merezi du hausnartzea era horretako familietan
hazten diren haurrengan zer eragin duten gaur egun guraso dituztenek guraso-
roletan behar bezala jardutearen egokitasunaren aurkako argudioek. Ez da
zaila asmatzea haur horiengan zalantza horrek izango dituen ondorioak: euren
gizarte-ingurunetan halabeharrez isilpean gorde beharra, autoestimua galtzea,
gelakideen tratu txarrak jasateko aukera, etab.




Bigarrena: nork bere buruari galdetzea haur batek egiaz zer behar duen.
Galdera horrek erantzun bakarra du: maite duten, zaintzen duten, babesten
duten eta dituen premiei erantzuten dieten helduak behar ditu haurrak
bere ondoan. lldo horretan, gizartean eztabaidatzea gurasoek
heterosexualak, gayak edo lesbianak izan behar ote duten eztabaida
hutsala da haurrentzat, helduei baino interesatzen ez zaien eta haurren
interesetatik urrun dagoen eztabaida, alegia.

Hirugarrena: zaintzailearen eta haurraren arteko funtsezko roletako bat
eta pertsonaren garapen psikologikorako gakoetako bat atxikimendu-
irudiak dira. Hazten eta hezten dituzten haurrentzako atxikimendu-irudi

egokiak direla frogatzen ari dira gay eta lesbianak. Eta hori funtsezko (

elementua da homosexualak aita eta ama izateko egokitzat hartzearen

alde. P

AFEKTUA, MAITASUNA, ARRETA ETA BABESA funtsezkoak dira P .
era guztietako familientzat, eta horiexek behar ditu haurrak beste ®
ezer baino gehiago, haziko duen eta heziko duen familia edozein P
motatakoa izanik ere.






